
GOUVÈNÈ CUOMO ANKOURAJE NOUYÒKÈ SELEBRE MWA ISTWA FANM YO 

 

 

Vizite kay powèt, militan, politisyen ak atis selèb sou Path through History (Vwayaj Atravè Listwa) epi 

patisipe nan evenman espesyal atravè New York 

 

 

Gouvènè Andrew M. Cuomo jodi a te ankouraje rezidan ak vizitè tou pou yo aprann konnen kontribisyon 

fanm New York nan listwa, kilti ak sosyete a epi patisipe nan Mwa Istwa Fanm yo. Atravè inisyativ Path 

through History Gouvènè a, Nouyòkè ka dekouvri sit eritaj fanm ak prensipal evenman tankou premye 

konvansyon dwa fanm ki te fèt nan lane 1848 nan Seneca Falls oubyen kay Eleanor Roosevelt “Premyè 

Dam Monn lan” nan Hyde Park. 

 

“Eta New York jwenn enspirasyon li nan gwo kontribisyon fanm New York fè pandan de syèk,” te deklare 

Gouvènè Cuomo. “Path Through History fè vizitè kòmanse yon vwayaj nan tan pase pou dekouvri ak 

selebre divès kalte moun ki grasa reyalizasyon yo te bay eta nou an valè. M ankouraje tout Nouyòkè 

aprann plis sou fanm estraòdinè sa yo ki te ede transfòme kilti ak sosyete nou an.” 

 

Dwa fanm se youn nan 13 tèm yo itilize pou òganize 500 sit eritaj anplis nan tout eta a atravè inisyativ 

Path through History a. Moun kap selebre Mwa Istwa Fanm yo nan mwa mas la ka aprann wòl enpòtan 

fanm te jwe nan dwa vòt fanm ak mouvman dwa sivil la, men tou sou fanm New York nan pil ak pakèt 

domèn tankou edikasyon, aktivite rekreyatif nan mize ak sit istorik nan tout eta a. Vizitè ka jwenn sit yo 

si yo chèche siy Path Through History a sou gwo otowout eta a ansanm ak pano lokal yo mete anplis yo. 

Anplis, paj entènèt Path Through History a—www.paththroughhistory.ny.gov—bay yon lis sit. 

 

“New York te okipe premye plas la nan tabli dwa fanm epi ou ka jwenn ak refè vwayaj long sa lè w vizite 

sit istorik ak mize nan tout eta a,” te deklare Senatè Betty Little, prezidan Komite Afè Kiltirèl, Touris, Pak 

ak Aktivite Rekreyasyon. “Path Through History ankouraje yon metòd entèaktif pou konnen pase nou epi 

pou devlope yon pi gwo konpreyansyon sou devouman sila yo ki te vin anvan nou eki te goumen anpil. L 

ap anrichi touris epi yon bagay m espere anpil moun kapab pwofite nan li mwa sa.” 

Manm Asanble Margaret Markey, Prezidan Komisyon Devlopman Touris, Pak, A ak Spò Asanble a, te di 

konsa, “Fanm New York te jwe yon wòl esansyèl nan mouvman vòt nan tout peyi a ki te mennen nan 

adopsyon 19yèm amannman. Yo toujou ap bay menm enspirasyon ak detèminasyon pandan lit pou dwa 

egal ego pou fanm ap kontinye jounen jodi a. Tout Nouyòkè dwe fyè de pwogram ‘Path Through History’ 

a ki prezante sit enpòtan ki montre lespri fanm pyonye sa yo.” 

 

“Inisyativ Path Through History Gouvènè Cuomo a te kreye pou konekte sit enpòtan anpil sou plan 

istorik ak kiltirèl atravè eta a pou atire vizitè epi relanse ekonomi an,” te deklare Direktè Egzekitif 

Divizyon touris Empire State Development la, Gavin Landry. “Plizyè santèn sit Path Through History yo 

idantifye atou istorik epi bay yon platfòm pou rekonèt ak onore alafwa lit ak reyalizasyon fanm 

estraòdinè New York nan istwa nasyon nou an.” 

 

Plizyè nan prensipal sit Dwa Fanm ki sou Path Through History a prezante pi ba a, ansanm ak lòt kote ki 

onore kontribisyon fanm yo. 

 

ADIRONDACKS YO  

 

Lavi yon fanm Pyonye. The Adirondack Museum (Blue Mountain Lake), youn nan pi gwo mize nan 

rejyon New York, fèmen jiska mwa me, men espozisyon sou entènèt li a “Women’s Work in the 

Adirondacks: 1850-1920” pral fè w gade montay aksidante rejyon an ak kay istorik yo ak yon lòt zye. 

Esplikasyon yo bay sou entènèt la gen foto ak objè istorik ki soti nan koleksyon mize a.  

 

CAPITAL-SARATOGA 

 

I Wish you Were a Boy. (Mwen Swete ou Te yon Gason) Abolisyonis ak lidè vòt fanm yo, Elizabeth Cady 

Stanton, te fèt nan Johnstown, nan Rejyon Mohawk Valley a. Elizabeth Cady Stanton Hometown 

Association lan ofri yon vizit gide Johnstown ou fè pou kont ou nan telefòn selilè, “Walk in the Footsteps 

of Elizabeth Cady Stanton,” ou ka jwenn nan telefòn 518-406-7081. Vizit la kouvri yon mayl apeprè epi 

ranpli ak apèsi ak blag, tankou lè papa li te pouse yon soupi epi te di konsa “Oh, pitit fi mwen, mwen 

swete ou te yon gason.” Kòmantè sa, di naratè a, te bay Elizabeth yon rezon “pou l pwouve fanm te bon 

menm jan ak gason.” Pou enfòmasyon sou espozisyon ak evenman espesyal, san bliye yon prezantasyon 

nan Bank of America sou Main Street, vizite Elizabeth Cady Stanton Hometown Association lan. 

 

A nan Pak la. Saratoga National Historical Park la nan Schuylerville (518-664-9821 ext. 2985) ap prezante 

yon espozisyon Mwa Istwa Fanm yo, “The Force of Fashion—Prettifying the Ladies”. Aprann sa, bagay ki 

pratik ak sa ki alamòd se pa nouvo konsèp ditou.  

CHAUTAUQUA-ALLEGHENY 

 

I Love Lucy (Mwen Renmen Lucy). Lucy Desi Center for Comedy nan Jamestown onore yon pyonye nan 

amizman nan vil natal li. Lucille Ball ki te fèt isit nan lane 1911, te premye fanm ki te dirije yon estidyo 

Hollywood enpòtan, ki te pwodi Star Trek ak lòt espektak popilè. Vizitè ka wè re-kreyasyon apatman NYC 

ak swit otèl Hollywood Lucy ak Ricky Ricardo, yon zòn kontwòl, ak souvni antik. Ou ka sezi tou konnen 

jan I Love Lucy revolisyonè a te: premye espektak ki te filmen devan yon odyans andirèk ak twa kamera, 

epi premye ki te rive nan plis pase dis milyon kay.  

 

FINGER LAKES 

 

Batay pou Dwa Fanm yo. Mouvman Dwa Fanm lan gen rasin li nan Seneca Falls, kote premye 

konvansyon dwa fanm Peyi Etazini te fèt. Pou konprann kijan lide vòt fanm lan te revolisyonè, vizite 

Women’s Rights National Historic Park. Yon fim Dreams of Equality, ak espozisyon nan Sant Vizitè a, bay 

yon bon jan oryantasyon nan Mouvman Dwa Fanm yo. Pak la ofri tou yon vizit gide sit enpòtan ou fè pou 

kont ou nan telefòn selilè nan Seneca Falls ou ka rive jwenn nan nimewo 315-257-9370. Lòt sit ki nan 

vizit la gen ladann Wesleyan Chapel, kote Konvansyon an te fèt, ak de kay lidè dwa sivil, M’Clintock 

House nan Waterloo, (ouvri Me – Out), kay Thomas ak Mary Ann M’Clintock, ak Elizabeth Cady Stanton 

House nan Seneca Falls. Epi tou nan Seneca Falls, National Women’s Hall of Fame onore fanm tan pase 

epi rantre nouvo fanm yon onore chak ane. Vizitè ka li istwa fanm sa yo epi jwenn enspirasyon yo.  

 

Batay jounen Jodi a. Yon twazyèm konvansyon dwa fanm nasyonal, ki te fèt nan lane 1852 nan 

Syracuse, te pote yon lòt lidè koyeran nan mouvman, jan vizitè aprann li nan vizit kay Matilda Joslyn 

Gage la nan Fayetteville, ki nan yon distans 15 minit anba lavil Syracuse. Gage, ansanm ak Susan B. 

Anthony ak Elizabeth Cady Standon, te yon manm fondatè National Woman Suffrage Association 

(NWSA) epi te travay nan plizyè biwo òganizasyon pandan ven lane (1869-1889). Mize a ofri yon 

konpreyansyon apwofondi lavi Gage ak travay li, epi te travay kòm yon sant pou fòmasyon kontini ak 

diskisyon sou pwoblèm jistis sosyal pou kounye a. 

 

Anba kòd poutèt yo te vote. Nan lane 1872, yo te arete ak anpil piblisite Susan B. Anthony ak lòt fanm 

poutèt yo te vote nan Rochester, men dwa vòt la se te sèlman yon pati nan sa Anthony ta goumen pou li 

yo. “Fanm dwe gen pwòp bous li,” li te deklare, pou li te pwoteste kont sitiyasyon yon fanm depi li fin 

marye li pa ka ouvri yon kont labank, lwe yon kote pou l rete, oubyen siyen kontra. Vizitè nan National 

Susan B. Anthony Museum & House nan Rochester aprann konnen vi lidè dwa sivil lejandè sa. Anplis, 

Sant Daprantisaj la fèt pou l kenbe lespri li vivan atravè pwogram ki ede moun fè diferans pozitif nan vi 

ak kominote yo. 

 

Woutray Anba Tè a Kanpe la. Vizitè nan rejyon an vle tou wè Harriet Tubman Home Museum nan Auburn, 

kote “kondiktè” Woutray Souteren selèb la, espyon ak pwomotè Gè Sivil dwa fanm ak moun nwa te viv. 

Thompson Memorial AME Zion Church li te frekante a, yon sant pou mouvman abolisyonis la onore ak yon 

plak. Evenman prevwa pandan tout lane a pou komemore san lane depi lanmò Tubman nan lane 1913 epi 

ou ka jwenn yo sou www.harriethouse.org/events.htm, oubyen nan telefòn 315-252-2081. 

 

Anj Chan Batay la. Clare Barton yo rele “anj chan batay la” pou bravou li nan kreye ak dirije lopital nan 

premye liy Gè Sivil la, plis popilè kòm fondatè Kwa Wouj Ameriken. Nan Dansville, sit premye chapit 

Barton te kòmanse a toujou ap fonksyone. Chapit la kenbe yon ti mize ki montre kèk nan posesyon 

pèsonèl, èv ak lèt Barton yo. Vizit fèt sou randevou. Rele 585-335-3500.  

Manman Kolèj Fanm yo. Elmira College, ki te fonde nan lane 1855 kòm Elmira Female College, fyè dèske 

li se premye kolèj nan monn lan ki bay yon diplòm lisans pou fanm, ki egal ak sa yo bay gason yo. Li te 

rete yon kolèj fanm jiskaske lekòl la te vin miks nan lane 1969. Uit nan bilding sit la twouve yo sou 

National Register of Historic Places.  

 

HUDSON VALLEY 

 

The General’s Lady (Madanm Jeneral la). Se te nan yon fèm ki nan sa ki kounye a se Washington’s 

Headquarters State Historic Park nan Newburgh Jeneral George Washington te kreye katye jeneral li soti 

mwa avril 1782 rive mwa out 1783. Lè li te isit la, Martha Washington te travay kòm otès ofisyèl, te jere 

fwaye a nan moman lagè epi te dirije plantasyon Virginia yo. Chak ane, pak la selebre Mwa Istwa Fanm 

yo ak yon pwogram espesyal, “The General’s Lady,” ki remèt pri “Martha Washington Woman of History 

Award” bay yon fanm ki demontre menm karakteristik sa yo pandan l ap kontribiye nan edikasyon ak 

pwoteksyon istwa nan Hudson Valley. Prezantasyon pri ane sa pral fèt nan dat 6 avril 2014.  

 

Sojourner Truth te viv nan esklavaj isit la. Nan yon distans 90 minit rejyon nò a, Hurley Heritage Society 

a ofri yon vizit Hurley Village Dutch Stone Houses ou fè pou kont ou, ak anpil ladan yo ki liste sou 

National Register Historic Places la. Kay byen konsève sa yo, ki la depi mwatye 18yèm syèk la eki toujou 

gen moun ladan yo, gen ladann Hardenbergh House, kote abolisyonis selèb ak defansè dwa fanm 

Sojourner Truth te viv nan esklavaj pandan sis lane, ansanm ak kote esklav yo te viv ak lòt kay ki te fè 

pati Woutray Souteren an.  

 

Premyè Dam Monn lan. Eleanor Roosevelt te premye premyè dam peyi Etazini, men travay li pa te 

kòmanse oubyen fini ak prezidans mari li a. Li te gen ti non “Premyè Dam Monn lan” Prezidan Harry S. 

Truman te ba li pou rekonèt reyalizasyon li nan dwa moun, li te travay tou kòm delege ameriken nan 

Nasyonzini epi te ede ekri ak vote Deklarasyon Inivèsèl Dwa Moun lan li te dekri kòm “Magna Carta 

Entènasyonal pou tout gason tout kote.” Vizitè nan Val-Kill, kay li nan Hyde Park, aprann sou eritaj li 

atravè yon fim kout ak yon vizit gide. Sit la ouvri soti mwa me jiska mwa oktòb, 9 am rive 5 pm, jou jedi 

rive lend. Gen vizit gide pandan tout jounen an. Mwa novanm rive mwa avril sit la ouvri jou ki jedi ak 

lendi, epi gen vizit bò 1 pm ak 3 p.m.  

 

Enspirasyon pou yon Powèt ki Ranpòte yon Pri. Vizitè ka jwenn pwòp enspirasyon pa yo pandan y ap 

esplore Steepletop, kay Victorian ak jaden byen antreteni kote powèt ki te ranpòte Pri Pulitzer, Edna St. 

Vincent Millay, te viv. Kay ak pwopriyete Austerlitz li a gen ladann yo yon “espas powezi,” kote lekti 

powezi ak lòt evenman souvantfwa fèt. Kay la ouvri depi fen mwa me rive mwatyemwa oktòb, esepte 

pou evenman espesyal.  

 

Egalite Fanm ak Gason N.O.W. Ko-fondatè National Organization for Women ak militan dwa fanm, Betty 

Friedman, te viv nan Grand View pandan li tap ekri liv revolisyonè li a, The Feminine Mystique. Liv la te 

ede lanse mouvman fanm modèn lan, ak demann li yo pou salè egal ego ak lòt dwa. Yon moniman nan 

Friedan kanpe kounye a anfas Grand View Village Hall la.  

VIL NEW YORK  

Onore nan yon Pak. Depi Kleyopat rive nan Marie Curie, non pak New York City  ak teren je li 

yo di kiyès ki kiyès nan listwa fanm. New York City Parks Department ofri lis katye-pa-katye ak 

lis non ansanm ak yon lis kote ou ka chèche evenman espesyal. Evenman Mwa Istwa Fanm yo 

ap prezante yon konferans, “The Iroquois Influence on Woman’s Rights” nan Wyckoff 

Farmhouse Museum (nan Fidler-Wyckoff House Park), nan Brooklyn nan dat 23 mas. Rantre 

gratis.  

Yon fotograf revolisyonè. Alice Austen, yon fotograf 19yèm syèk ak youn nan premye fanm ki 

fè foto nan stil dokimantè, te viv sou Staten Island. Ansyen kay li, ki te konstwi nan lane 1690 

kòm yon fèm yon sèl pyès epi papa l te renove nan 19yèm syèk pou l vin yon kotaj Gotik 

Viktoryen, twouve l nan antre New York Harbor. Jodi a, vizitè nan Alice Austen House ka vizite 

kay istorik epi wè èv Alice Austen ak lòt atis. Mize a fèmen nan mwa janvye ak fevriye; rele 

718-816-4506 x10 pou plis detay.  

Pou jwenn plis enfòmasyon sou sit eritaj fanm, vizite 

http://www.hallofgovernors.ny.gov/wh/Womens-History oubyen New York State Office of 

Parks and Historic Preservation’s Women’s Heritage Trail ak katHeritage Trail li a.  

 

Enfòmasyon sou Path Through History 
Path Through History prezante espas ak evènman ki gen enpòtans istorik ak kiltirèl toupatou nan 

Eta New York. Pwogram lan, Gouvènè Cuomo te entwodi a, chita sou atraksyon touris eritaj 

New York ki deja solid. Pwogram nan konsantre pou kounye a sou 13 tèm: A ak Kilti, Istwa 

Natirèl, Prezidan Etazini, Dwa Fanm yo, Kannal ak Sèvis Transpò, Dwa Sivil, Istwa Kolonyal, 

Imigrasyon, Inovasyon ak Komès, Lagè Revolisyon, Eritaj Ameriken Natifnatal, Istwa Espò ak 

Lagè lane 1812. Yo te chwazi espas ak evènman enpòtan eritaj la toupatou nan eta a avèk remak 

kèk nan istoryen prensipal yo. Pou jwenn plis enfòmasyon, ale sou 

http://www.paththroughhistory.ny.gov.  

 

Swiv I LOVE NEW YORK nan Facebook,Twitter ak  Instagram ubyen itilize 

#LoveNYHistory pou fè yon sèl ak nou nan vwayaj nan Path Through History New York. 

